BANDU MASTER AND BACK 2012 (cun is modìficas novas de su 15.01.2013)

S'Agentzia Regionali po su Trabballu at publicau su bandu Master&Back 2012 po sa formatzioni arta.

22/01/2013 10:28 - S'agiudu econòmicu po pigai parti a MASTERS UNIVERSITÀRIUS DE II LIVELLU (chi funt partius a cumentzai de su 1 de gennarxu 2012 o depint incumentzai in cabu a su 30 de cabudanni 2013) est unu finantziamentu a fondo perduto. Is masters depint acabbai su 30 de su mesi de làmpadas 2015 e essi apariciaus de univerisidadis italianas chi siant foras de su territòriu regionali o a s'èsteru, pùblicas o privadas. 
Sa disponibilidadi finantziària, chi arribbat de su Por Fse 2007/2013, est de 3 milionis e 500 mila èurus e at a podi finantziai fintzas a 100 borsas de istùdiu.

Podint presentai domanda is chi:
- no tenint ancora 36 annus:
- funt residentis in Sardìnnia de assumancu 3 annus opuru teniant sa residèntzia po assumancu 20 annus e no dd'ant cambiada de prus de 5 annus;
- ant pigau sa laurea a ciclu ùnicu o su diploma de làurea specialìstica cun votu no prus bàsciu de 100/110 (o 93/110 po is disàbilis).

Po is disàbilis sa làcana de edadi po podi pigai parti est istètia artizada a 41 annus, fatus innantis de su 5 de su mesi de Idas 2012.

Po is chi funt intraus in unu progetu formativu apariciau de una de is 30 primas universidadis in sa classìfica po àmbitu disciplinari QS World University Rankings 2012, su votu at a podi essi puru prus bàsciu. In custu casu tocat a tenni una lìtera de acetatzioni adata.

Is domandas ant a depi essi presentadas cun procedura on line a s'indiritzu http://www.regione.sardegna.it/masterandback/ in duus tretus de tempus: de is 10 de su 6 de su mesi de Idas 2012 a sa una (13.00) de su 31 de gennarxu 2013 e de is 10 de su 12 de friaxu 2013 a sa una (13.00) de su 30 de màiu 2013.
Sa domanda fata on line apustis depit essi stampada e mandada cumenti documentu de paperi innantis de sa scadèntzia, a manu in s'Ufìtziu Protocollo (de su lunis a su cenàbara de is 11 a sa una; su martis e su mèrculis fintzas de is cuatru a is cincu de a merì; foras de is diis de festa), servìtziu postali, corrieri o atras fainas, a custu indiritzu:

Agenzia Regionale per il Lavoro 
via Is Mirrionis n. 195 
09122 Cagliari

[Origini: Regioni Autònoma de Sardìnnia]

PROVINCIA DE CASTEDDU: seletzioni po 11 trabballadoris (L.68/99)

Sa Regioni Autònoma de sa Sardìnnia est circhendi 11 trabballadoris (ex lei 68/99). Sighit sa procedura sa Provìncia de Casteddu, Setori po su Trabballu, Servìtziu "Inserimento Mirato" po personas cun handicap.

29/04/2013 13:28 - Po biri s'avisu interu, andai a sa setzioni "Cuncursus, garas e àteru 2013" e cracai sa sutasetzioni "Cuncursus", innoi a manu manca.

[Origini: Cumunu de Barrali]

DOLIANOVA: sa festa de is matas

Si fait isciri a totus ca su 3 de Màiu de su 2013 a is 9 oras de a mengianu, in s'àrea birdi ananti de sa bia Pasteur, s'at a fai "Sa festa de is Matas". Intra po ligi s'avisu interu.

29/04/2013 13:42 - A sa manifestatzioni, chi bolit afortiai su valori de su sìmbulu Mata-Pipiu, ant a pigai parti unas cantu classis de sa scola primària e de sa scola segundària de I gradu, chi ant a ponni 200 matas. Po dònnia mata at a èssiri postu unu papereddu cun su nòmini de unu pipiu nàsciu in is annus 2011 e 2012.

[Origini: Cumunu de Dolianova]

